
1. Hyrje 
 

Ky udhëzues shërben për të gjithë tatimpaguesit, të cilët kanë pësuar rënie të ndjeshme në të hyra për 
shkak të kufizimeve të vendosura sipas Vendimit Nr. 01/05, të datës 05.04.2021, të Qeverisë së Republikës 
së Kosovës. Për të përfituar nga masat, bazuar në Vendimin e Qeverisë së Republikës së Kosovës Nr. 08/08, 
datë 21.04.2021, lidhur me subvencionimin e shoqërive tregtare (bizneseve), përkatësisht për 
subvencionimin e pagës së punëtorëve dhe/ose subvencionimin e pagesës së qirasë, punëdhënësit dhe 
qiramarrësit mund të parashtrojnë kërkesat e tyre sipas këtij udhëzuesi. 

Fillimisht shfrytëzuesi duhet të ketë llogari të hapur në EDI (Shërbimet elektronike/EDI-Deklarimi 

elektronik), në mënyrë që të kyçet dhe të ketë mundësi që t’a bëj kërkesën në fjalë.  

Në vazhdim janë shpjeguar hap pas hapi udhëzimet e nevojshme për ta bërë kërkesën për subvencionimin 

e pagës së punëtorëve dhe/ose subvencionimin e pagesës së qirasë. 

2. Kërkesa për subvencionim të pagave dhe qirasë 
 

Për të bërë kërkesën për subvencionimin e pagës së punëtorëve dhe/ose subvencionimin e pagesës së 

qirasë, shfrytëzuesi duhet të navigojë tek menyja Shërbimet/Kërkesë për Subvencionim të Pagave dhe 

Qirave (e shënjuar me ngjyrë të kuqe), sikurse në figurën vijuese: 

 

Figura 1: Mënyja për kërkesë për subvencionim të pagave dhe qirave 

Në këtë rast hapet faqja, ku mund të bëhet kërkesa në fjalë: 

 

 

Figura 2: Faqja për kërkesë për subvencionim të pagave dhe qirave 

Për të krijuar një kërkesë të re, shtypet në butonin “Kërkesë e Re”, me ç ‘rast edhe hapet faqja ku 

shfrytëzuesi duhet ta plotësojë kërkesën (shih në figurën 3), duke ngarkuar Excel fajllat e plotësuar me 

punëtorët që duhet t’u subvencionohet paga dhe me qiramarrësit që duhet t’u subvencionohet qiraja. 

 

Figura 3: Faqja gjatë procesit për kërkesën subvencionim të pagave dhe qirave 

Fillimisht zgjedhet lloji i aktivitetit të biznesit, shkarkohen mostrat duke klikuar në butonin “Shkarko 

Mostrën” në fushat “Zgjedh Excel listën për Punëtorët” (figura 4) dhe “Zgjedh Excel listën për Qiratë” 

(figura 5), ku mostra e shkarkuar (në formatin Excel), duhet të plotësohet me kujdes. 

Nr. Emri Mbiemri Numri Personal Pozita Paga BRUTO e të punësuarit Emri i Bankës 
Llogaria bankare e     

të punësuarit 

                

                

                

                

                

                

                

Figura 4:Tabela në formatin Excel për plotësimin e të dhënave për të punësuarit 

 

Për vëmendjen tuaj gjatë plotësimit të listës për të punësuarit: 

 Gjatë plotësimit të informatave për punëtorët, duhet pasur kujdes sepse çdo 

mospërputhje / pasaktësi e numrit personal dhe numrit të xhirollogarisë bankare rezulton 

me pamundësi të ngarkimit të Excel fajllit në formular, si dhe ekzekutimit të mjeteve 

financiare në llogarinë e punëtorit përkatës. Në kolonën e fundit duhet të vendoset 

llogaria e TË PUNËSUARIT. 

Nr. Emri Qiradhënësit NUI/NRF/ID i Qiradhënësit 
Shuma bruto e qirasë pa TVSH  

(sipas kontratës) në Euro 
Emri i Bankës 

Llogaria bankare e 
QIRAMARRËSIT 

            

            

            

            

            

            

            

            

            

Figura 5:Tabela në formatin Excel për plotësimin e të dhënave për qiratë 

Për vëmendjen tuaj gjatë plotësimit të listës për qiratë: 

 Gjatë plotësimit të informatave për qiratë, duhet pasur kujdes sepse çdo mospërputhje / 

pasaktësi e numrit të xhirollogarisë bankare rezulton me pamundësi të ngarkimit të Excel 

fajllit në formular, si dhe ekzekutimit të mjeteve financiare në llogarinë  e qiramarrësit 

përkatës. Në kolonën e fundit duhet të vendoset llogaria e QIRAMARRËSIT. 

 

Ngarkohen Excel fajllat me të dhënat e plotësuara dhe plotësohet fusha e komentit në lidhje me 

vështirësitë financiare të tatimpaguesit. 

Shtypet në butonin “Dërgo listën”, dhe hapet faqja ku konfirmohen të dhënat:  

 

Figura 6: Konfirmimi i të dhënave për punëtorët dhe qiratë e deklaruara 

Shtypet butoni “Deklaro”, për ta regjistruar kërkesën apo “Anulo” për të anuluar atë. Pasi shtypet 

“Deklaro”, shfaqet faqja ku konfirmohet se kërkesa është regjistruar me sukses dhe butoni “Kthehuni në 

listë” për t’u kthyer tek lista e kërkesave(si në fi. 2): 

 

 

Figura 7: Konfirmimi i kërkesës të regjistruar me sukses 

Në figurën 2, anë të butonit “Shtyp Kërkesën”, mundësohet shkarkimi i kërkesës (shih fig.9): 

 

 

 

Figura 8: Kërkesa për subvencionimin e pagave dhe qirave, e shkarkuar me shtypjen e butonit "Shtyp Kërkesën" 

Punëdhënësit dhe qiramarrësit, i mundësohet të evidentojë dëshmitë në butonin “Ngarko 
Dëshmitë/Kontratat” duke ofruar edhe sqarimin se si ka ndikuar në biznesin e tij, Vendimi Nr. 01/05, i 
datës 05.04.2021, i Qeverisë së Republikës së Kosovës (fig. 3 fusha e komentit). 

 

Figura 9: Butoni ku punëdhënësi dhe qiramarrësi ngarkon dëshmitë e nevojshme për kërkesën për subvecnionim të pagave dhe 
qirasë 

Për vëmendjen tuaj: 

Qiramarrësi, i cili aplikon për subvencionim të qirasë është i obliguar që të ngarkoj kontratën e qirasë.  

 

Poashtu, tatimpaguesit i mundësohet të korigjojë kërkesën, në rast të të ndonjë gabimi të mundshëm 

tek butoni “Korigjo kërkesën”. 

 

SHTOJCA 1 – INFORMATA SHTESË 
 

Për subvencionim të pagës së punëtorëve, mund të aplikoj punëdhënësi, nëse është: 
o Biznes me aktivitet të vetëm gastronominë; 
o Biznes me nën-sektor gastronominë, vetëm për stafin e angazhuar në gastronomi; 
o Biznes që ushtron aktivitetin në qendra tregtare të tipit të mbyllur; 
o Biznes me aktivitet fitnese dhe palestra; dhe  
o Biznes me linja aktive të licencuara për transport ndër-urban të udhëtarëve. 

 
Ndërsa, për subvencionim të qirasë mund të aplikoj Qiramarrësi, nëse është: 

o Biznes me aktivitet të vetëm gastronominë; dhe 
o Biznes që ushtron aktivitetin në qendra tregtare të tipit të mbyllur. 

 
Personat të cilët do të përfitojnë sipas këtyre masave, kërkesat e tyre do t’i dërgojnë përmes Sistemit 
Elektronik EDI, më së largu deri më 11 Maj 2021.  

 


